Әтнә районы Әйшияз башлангыч мәктәбенең 1 нче категорияле укытучысы  Исмәгыйлева Фәрдия Илгиз кызы.

Тема:  “Йөрәк җылысы”
Максат:1) йөрәк белән таныштыру һәм йөрәкне саклау



 чаралары белән танышу;



 2) балаларның кызыксынуларын  үстерү;

                 3) үз-үзеңә хөрмәт  тәрбияләү;

Үткәрү формасы: тактадагы уклар буенча сәяхәт. 

Җиһазлау:   4 ук, 4 таблица: кеше органнары, саклану чаралары, күчермә мәгънәле сүзләр, ”йөрәк җылысы”.

Әзерлек эше: таблицалар әзерләү.
       

ПЛАН.

1. Оештыру.

Йөрәк белән танышу..

2. Төп өлеш.

Таблицалар буенча сәяхәт. 

3. Йомгаклау.

“Йөрәк җылысын “әзерләү.

1. Йөрәкне табу.

Менә минем сул кулым,

                                                      Менә минем уң кулым.

Менә идән, менә түшәм,

Мин тизрәк үсәм.

- Сул якта көн дә, төн дә эшләп торучы  нинди органыбыз бар?

(Сул як кулдан йөрәк тибешен табу.)

- Һәр кешенең йөрәге үзенең кушучы зурлыгында була.

(Кушучларны сул як күкрәккә куеп карау)

2. Таблицалар буенча сәяхәт.

1) Кеше органнары таблицасыннан йөрәкне карау һәм мәгълүмат алу.

Кешенең йөрәге төнлә йоклаганда да эшли, чөнки ул тибүдән туктаса кеше үлә. Йөрәк тәндәге күп санлы кан тамырлары буйлап кызыл төстәге канны хәрәкәткә китерә. Кан үз чиратында организмны тукландыра. Кызыл төстәге кан тамыры буенча кан йөрәккә кайтып керә,зәңгәр төстәгесеннән чыгып китә. Кешедә 5литр чамасы кан бар. Йөрәк аны бертуктаусыз      әйләндереп тора.

2)Саклану чаралары  таблицасын балалар белән берлектә тулыландыру. 


- Балалар, бертуктаусыз эшләп торучы органны ничек сакларга икән, бәлки сезгә бу турыда өлкән кешеләр дә әйтеп торадыр.






          1. Авыр күтәрмә.







2. Начар гадәтләр белән дуслашма.


  3. Иртәнге гимнастика күнегүләрен эшлә.


  4. Үлән чәйләре эч, җиләк-җимешләр аша.


 Йөрәк өчен иң файдалы җимешләрбулып, алма


һәм банан тора.Алманы иртән яки кичен ашау


файдалы.

   
 Өрек җимешенең суын эчү бик нәтиҗәле. Шу-

ның өстенә ул бик тәмле дә.


- Балаларда киң таралган  табиб язган авыру - йөрәктә тавыш.Дөрес дәваланганда бу чирне җиңеп була.  Без сөйләшкәндә ясаган нәтиҗәләрне онытмагыз! 
3) Сүзлек буенча сәяхәт.

Татар халкының бу органга мөнәсәбәтен ачыклау.

Йөрәге боз;

Йөрәгенә йон үскән;

Йөрәге ярылды;

Йөрәгенә авыр алу;

Йөрәк җәрәхәте;

Йөрәк атылып чыгу;

Йөрәктә саклану;

Йөрәк парәм;

Йөрәгемнең иң түрендә;

Йөрәккә җылу бирү; 

Әйтемнәренең мәгънәсен ачыклау.
4)  “Йөрәк җылысы” ясау. Аны иң кадерле кешегә атау, язып кую һәм бирү.


“Йөрәгемнең иң түрендә-әнием.” 

“Йөрәк    парәм - әнием.”       


 


“Әнием  - син йөрәгемә җылы бирәсең.”

3.Йомгаклау.

- Шулай фикер йөртүегезгә мин бик шат, балалар! Йөрәк җылыгыз янәшәдәге һәр кешегә җитсен иде. Бүгенге дәрестә туган җылы хисләр йөрәгегездә урын алсын дигән теләктә калам.
